
ᒥᓂᑯᓱᐏᓇᐣ 
ᐏᑕᒪᑫᐏᓇᐣ

ᒥᓂᑯᓱᐏᐣ  
ᒋᐏᒋᑲᓇᐍᐣᑕᑯᓯᔭᐣ

ᒥᓂᑯᓱᐏᐣ  
ᒋᐏᒋᑢᔭᐣ

ᒥᓂᑯᓱᐏᐣ  ᒋᓇᑐᑕᒪᐣ  
ᐏᓇᑯᓂᑫᐏᐣ  ᒋᑎᐸᐦᐊᒪᑯᔭᐣ

ᑭᒥᓂᑯᐢ  ᑲᔦ  
ᒋᑲᑲᓄᓯᔭᐣ

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᑫᑯᓀᐣ  ᑕᐡ  ᐃᐍ  ᑕᔑᑫᐏᓂᐠ  
ᐸᑲᒥᐢᑫᐏᓇᐣ  ᐏᑕᒪᑫᐏᓇᐣ
ᑕᔑᑫᐏᓂᐠ  ᐸᑲᒥᐢᑫᐏᓇᐣ  ᐏᑕᒪᑫᐏᓇᐣ  ᒪᓯᓇᐦᐃᑲᑌ  
ᐁᐏᑕᒪᑫᒪᑲᐠ  ᑲᐃᔑᐏᓴᑫᐣᑕᒥᐦᐃᐍᒪᑲᐠ  ᑕᔑᑫᐏᓂᐠ᙮  ᐊᐏᔭ  
ᐃᒪ  ᑕᔑᑫᐏᓂᐠ  ᒥᑵ  ᐃᐍᓂ  ᐏᑕᒪᑫᐏᓂᓂ   ᑕᔑᑫᐏᓂᓂ  
ᐁᐏᒋ  ᐊᔭᒥᑕᒷᒋᐣ᙮  ᑭᐡᐱᐣ  ᑕᐡ  ᑕᔑᑫᐏᐣ  ᐘᐸᑭᑎᓇᒧᐘᑵᐣ  
ᐃᐍᓂ  ᑕᔑᑫᐏᓂᐠ  ᐸᑲᒥᐡᑲᐏ  ᐏᑕᒪᑫᐘᓯᓇᐦᐃᑲᓂᓂ,  
ᐅᓇᑯᓂᑫᐏᑲᒥᑯᐠ  ᐅᑲᐊᔑᑎᓂᓇᐘ  ᐃᐍᓂ  ᐊᐦᐱᐣ  ᑲᐏᓇᑯᓇᐘᒋᐣ  
ᐅᒪᓀᐣᒋᑫᐣ᙮

ᑕᔑᑫᐏᓂᐠ  ᐸᑲᒥᐢᑫᐏᓇᐣ  ᐏᑕᒪᑫᐏᓇᐣ   ᐅᓂᐢᑕᐏᓇᓇᐘ  
ᐁᐸᑲᒥᐡᑲᑫᒪᑲᐠ  ᐃᐍ  ᒪᓀᐣᒋᑫᐏᐣ  ᒥᔑᓌᔦᐠ᙮  ᐁᐡᑲᒼ  
ᑲᒪᓂᑐᑕᐘᑲᓄᐨ  ᐊᐦᐊᐍ ᐊᐏᔭ  ᑲᐏᐣ  ᐏᓀᑕ  -  ᑕᔑᑫᐏᐣ  
ᐱᑯ  ᑲᔦ  ᒥᓯᐍ  ᐅᒋᒪᒋᓭ᙮  ᐅᐍ  ᑕᐡ  ᑐᒋᑫᐏᐣ  ᑕᔑᑫᐏᓂᐠ  
ᐸᑲᒥᐢᑫᐏᓇᐣ  ᐏᑕᒪᑫᐏᓇᐣ   ᒋᑕᔑᐏᑕᒪᑫᐘᐨ  ᑕᔑᑫᐏᓇᐣ  ᐃᒪ  
ᐅᓇᑯᓂᑫᐏᑲᒥᑯᐠ  ᐁᑿ  ᐅᒪᓀᐣᒋᑫᐣ  ᐊᐣ  ᐃᐍ  ᒪᓀᐣᒋᑫᐏᐣ  
ᐁᐃᔑᐸᑲᒥᐡᑲᑯᐘᒋᐣ  ᐃᒪ  ᑕᔑᑫᐏᓂᐠ  ᐊᐏᔭᐠ᙮ 

ᐊᐘᓀᐣ  ᑫᑭᑿᔭᑎᓇᑭᐸᐣ  ᐃᐍᓂ  
ᑕᔑᑫᐏᓂᐠ  ᐸᑲᒥᐢᑫᐏᓇᐣ  
ᐏᑕᒪᑫᐏᓇᐣ?
ᑕᓱ  ᑕᔑᑫᐏᓇᐣ  ᐅᑐᓂᓇᐘᐣ  ᐊᐘᓀᓇᐣ  ᑫᑿᔭᑎᓇᒥᓂᐨ  
ᑕᔑᑫᐏᓂᐠ  ᑲᐃᔑᐸᑲᒥᐡᑭᑫᒪᑲᐠ  ᐏᑕᒪᑫᐏᐘᓯᓇᐦᐃᑲᐣ᙮  ᐊᐏᔭ  
ᐱᑯ  ᐃᒪ  ᐅᒋ  ᑕᔑᑫᐏᓂᐠ  ᑲᑭᐏᒋ  ᐸᑲᒥᐡᑲᑯᐨ  ᐃᐍᓂ  
ᒪᓂᑐᑕᒧᐍᐏᓂᓂ  ᓇᐣᑕ  ᐊᐏᔭ  ᑲᑭᑭᑫᐣᑕᐠ  ᑲᑭᐃᔑᐸᑲᒥᐡᑲᑫᒪᑲᐠ  
ᐃᒪ  ᑕᔑᑫᐏᓂᐠ᙮  ᑐᑲᐣ,  ᑕᔑᑫᐏᓂᐠ  ᐱᒧᒋᑫᐏᓇᐣ,  ᐅᑌᓇᐣ,  
ᐊᔭᒥᒋᑫᐏ  ᐱᒧᒋᑫᐏᓇᐣ,  ᐁᑿ  ᐊᓂᔑᓂᓂᐏ  ᐅᑯᒪᐏᓇᐣ  
ᐅᑭᑿᔭᑎᓇᓇᐘ  ᑕᔑᑫᐏ  ᐸᑲᒥᐡᑲᐦᐅᓇᐣ  ᐏᑕᒪᑫᐘᓯᓇᐦᐃᑲᓇᐣ᙮

ᑕᔑᑫᐏ  ᐸᑲᒥᐢᑲᑫᐧᐃᓇᐣ  
ᐏᑕᒪᑫᐘᓯᓇᐦᐃᑲᓇᐣ  ᐊ  ᐅᐡᑭᔭᐘᐣ?
ᑲᓀᑎᔭᐣ  ᐅᓇᑯᓂᑫᐏᑲᒥᑯᐣ  ᐅᑕᐸᒋᑐᓇᐘ  ᑕᔑᑫᐏ  
ᐸᑲᒥᐡᑲᐦᐅᓇᐣ  ᐏᑕᒪᑫᐘᓯᓇᐦᐃᑲᓇᐣ  ᒥᔑᓌᔦᐠ  
ᒪᓀᐣᒋᑫᐏᓂᐠ  ᐊᔕ  ᑭᓌᑲᐡ᙮  ᒣᑿᐨ  2011,  ᒪᓀᐣᒋᑫᐏ  
ᐅᓇᑯᓂᑫᐘᓯᓇᐦᐃᑲᓀᐦᓯᐠ  ᒪᔭᒼ  ᐅᑭᐏᓇᑐᓇᐘ  ᒋᔭᐸᑕᓂᓂᐠ  
ᑲᑭᓇᐏᐡᑭ  ᒪᓀᐣᒋᑫᐏᓂᐠ᙮ 

ᐱᑭᓴᓯᓇᐦᐃᑲᓀᐦᓯᐠ 722.2  ᐃᒪ  ᒪᓀᐣᒋᑫᐏ  
ᐅᓇᑯᓂᑫᐘᓯᓇᐦᐃᑲᓀᐦᓯᐠ,  ᑲᑭᐱᒪᑕᓄᐦᑭᓭᑭᐸᐣ  ᐘᐱᑿᓂᐏᐱᓱᒼ  
23, 2015,  ᒥᓂᑯᓯᐘᐠ  ᑕᔑᑫᐏᓇᐣ  ᒋᑿᔭᑎᓇᒧᐘᒋᐣ  ᑕᔑᑫᐏ  
ᐸᑲᒥᐡᑲᐦᐅᐏᓇᐣ  ᐏᑕᒪᑫᐘᓯᓇᐦᐃᑲᓇᐣ  ᑲᑭᓇ  ᒪᓀᐣᒋᑫᐏᓂᐠ᙮  
ᐱᑭᓴᓯᓇᐦᐃᑲᓀᐦᓯᐠ 722.2  ᐏᑕᒪᑫᒪᑲᐣ  ᐃᐍ  ᑕᔑᑫᐏᐣ  
ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ  ᑿᔭᐠ  ᐁᔭᐸᑕᑭᐣ  
ᐅᓇᑯᓂᐍᐏᓂᐠ  ᐃᒪ  ᑲᑭᓇ  ᒪᓂᑐᑕᑫᐏᓂᐠ  ᐅᒪ  ᑲᓇᑕ᙮   

ᐅᑲᑭᐊᔭᒥᑐᐣ  ᓇ  ᐁᓂᑯᐠ  ᐊᐦᐊᐍ  
ᑕᔑᑫᐏᓂᐠ  ᑲᐏᒋᐨ  ᐊᐏᔭ  
ᐃᐍᓂ  ᑕᔑᑫᐏ  ᐸᑲᒥᐡᑲᑫᐏᓂᐠ  
ᐏᑕᒪᑫᐘᓯᓇᐦᐃᑲᓇᐣ? 
ᑭᐡᐱᐣ  ᑕᔑᑫᐏᓂᐠ  ᐊᐏᔭ  ᑲᐏᒋᐨ  ᐁᐏᐊᔭᒥᑐᐨ  ᐃᐍᓂ  
ᑕᔑᑫᐏ  ᐸᑲᒥᐡᑲᑫᐏᓂᓂ  ᐏᑕᒪᑫᐘᓯᓇᐦᐃᑲᐣᓇᐣ  ᐁᓂᑯᐠ  
ᐃᒪ  ᑕᔑ  ᐊᔭᒥᐣᒋᑲᑌᑭᐣ  ᒪᓀᐣᒋᑫᐏᓇᐣ  ᐅᓇᑯᓂᑫᐏᑲᒥᑯᐠ,  
ᐅᓇᑯᓂᑫᐏᑲᒥᐠ  ᐅᑲᑌᐻᐦᑕᐣ  ᒋᑐᒋᑲᑌᓂᐠ᙮  ᐅᓇᑯᓂᑫᐏᑲᒥᐠ  
ᑲᔦ  ᐅᑕᐸᑭᑎᓇᐣ  ᒥᓯᐍ  ᑕᔑᑫᐏᐣ  ᒋᐏᑕᒧᐘᐨ  ᐊᐣ  
ᒥᓂᑯᐠ  ᐁᐃᔑᐸᑲᒥᐡᑲᑯᐘᒋᐣ  ᐃᐍᓂ  ᑲᑭᔑᒪᓂᑐᑕᐘᑲᓄᐘᐨ  
ᐏᑕᒪᑫᐘᓯᓇᐦᐃᑲᓇᐣ  ᐸᑿᓌᔦᐠ  ᑫᐃᔑ  ᒥᓄᓭᐠ,  ᑐᑲᐣ  
ᒋᒪᓯᓇᑌᐦᐢᒋᑲᑌᑭᐣ᙮  

ᑕᔑᑫᐏᓂᐠ  ᐊᐏᔭ  ᑲᐏᒋᐨ  ᐅᑲᑭᑲᑵᒋᒪᐣ  ᐅᓇᑯᓂᑫᐏᓂᓂᐘᐣ  
ᒋᑭᐊᔭᒥᑐᐘᐨ  ᐏᑕᒪᑫᐘᓯᓇᐦᐃᑲᓇᐣ  ᒣᑿᐨ  ᑲᔦ  ᐊᐏᔭᐣ 
ᑲᑭᐏᓂᓇᐘᐨ   ᒋᐏᒋᑲᐸᐏᑕᑯᐘᐨ  ᓇᓂᔭᐦᐃ,  ᓇᐣᑕ  ᐅᑕᓇᐠ  
ᐁᓂᐸᐏᐘᐨ  ᑲᐃᔑᒪᓯᓇᑌᐦᐢᑐᐘᐨ  ᐏᑕᒪᑫᐏᓇᐣ  ᓇᐣᑕ  

ᑕᔑᑫᐏᓂᐠ  ᐸᑲᒥᐢᑫᐏᓇᐣ  ᐏᑕᒪᑫᐏᓇᐣ 



ᐊᑿᒋᐠ  ᑲᔦ  ᐁᓂᐸᐏᐘᐨ  ᐁᐏᒋᒪᓯᓇᑌᐦᐢᑐᐘᐨ  ᐏᑕᒪᑫᐏᓇᐣ  
ᐁᑲ  ᐁᐏᐘᐸᒪᐘᒋᐣ  ᑲᑭᒪᓂᑐᑕᑯᐘᒋᐣ᙮   ᐅᓇᑯᓂᑫᐏᑲᒥᐠ  
ᐅᑲᐸᑭᑎᓇᐣ  ᒋᑐᑕᒥᓂᐨ᙮ 

ᑫᑯᓀᐣ  ᑫᑭᐊᔑᑎᓂᑲᑌᐠ  ᐃᒪ  
ᑕᔑᑫᐏ  ᐸᑲᒥᐡᑲᑫᐏᓂᐠ  
ᐏᑕᒪᑫᐘᓯᓇᐦᐃᑲᓂᐠ?
ᑕᔑᑫᐏᐣ  ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ  ᑕᑿᔭᑎᓂᑲᑌᐘᐣ  
ᒋᔭᐸᑕᐠ  ᐃᐍ  ᑕᔑᑫᐏᐣ  ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ  
ᒧᐡᑭᓀᐱᐦᐃᑲᐣ  ᑲᔭᐸᑕᑭᐣ  ᐅᒪ  ᒥᓯᐍ  ᐊᐦᑭᐠ᙮  
ᐏᑕᒪᑫᐏᒪᓯᓇᑲᓇᐣ  ᑕᐏᑕᒪᑫᒪᑲᐣ  ᐊᐣ  ᐊᐦᐊᐍ  ᐊᐏᔭ  ᐁᐏᒋ  
ᐊᔭᒥᑕᒪᑫᑕᒷᒋᐣ  ᑕᔑᑫᐏᓂᓂᐘᐣ᙮  ᐅᑕᔭᒥᑕᒪᑫ  ᐅᑲᐏᑕᐣ  ᐊᐣ  
ᒪᔭᒼ  ᐁᔑᐸᑲᒥᐡᑲᑯᐘᐨ  ᐅᐍᓂ  ᒪᓂᑐᑕᒧᐏᓂᓂ  ᐃᒪ  ᐊᐏᔭᐣ  
ᑲᑭᓇ  ᑲᑕᔑᑫᓂᐨ  ᑕᔑᑫᐏᓂᐠ  ᐅᒧᐡᑐᐏᓂᐠ,  ᐏᔭᐏᐱᒪᑎᓱᐏᓂᐠ  
ᐁᑿ  ᔓᓂᔭᐏᓂᐠ  ᑲᔦ  ᐁᔑ  ᑯᑕᒧᐘᑵᐣ  ᐅᐱᒪᑎᓱᐏᓂᐘ  ᓇᐣᑕ  
ᒋᐏᒋᒪᒋᓭᐘᐨ  ᐅᑐᑌᒧᐘᐣ, ᐅᐘᑯᒪᑲᓂᐘᐣ  ᑲᔦ᙮  ᐅᑕᔭᒥᑕᒪᑫ  
ᑕᐡ  ᑲᔦ  ᐅᑲᑭᑿᔭᑎᓇᓇᐣ  ᐅᔑᐱᐦᐃᑲᓇᐣ,  ᒪᓯᓇᐦᐃᑲᓇᐣ  
ᑲᐏᑕᒪᑫᒪᑲᑭᐣ  ᐊᐣ  ᐁᔑᐸᑲᒥᐡᑲᑯᐘᐨ  ᐃᒪ  ᑕᔑᑫᐏᓂᐠ᙮  

ᐊᐣ  ᐁᐃᔑᒥᑿᓂᐘᐠ  ᐃᑵᓂᐘᐣ  
ᑕᔑᑫᐏ  ᐸᑲᒥᐡᑲᑫᐏᓂᐠ  
ᐏᑕᒪᑫᐘᓯᓇᐦᐃᑲᓇᐣ ?
ᑲᐃᔑ  ᐸᐱᑭᓯᔭᑭᐣ  ᐊᐦᑭᐣ  ᐅᒪ  ᑲᓇᑕ  ᐏᓇᐘ  ᐅᐘᐍᓇᑐᓇᐘ  
ᐃᐍᓂ  ᑕᔑᑫᐏᐣ  ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ᙮  ᑕᔑᑫᐏᐣ  
ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ  ᒧᐡᑭᓀᐱᐦᐃᑲᓇᐣ  ᑕᑿᓄᐣ  
ᐃᒪ  ᔑᒪᑲᓂᔑᐏᑲᒥᑯᐠ,  ᑲᒪᓂᑐᑕᐘᑲᓄᐘᐨ  ᐏᒋᐦᐃᐍᐏᓂᐠ  
ᓇᐣᑕ  ᐅᓇᑯᓂᑫᐏᓂᓂᑲᐠ᙮  ᐏᒋᐦᐃᑯᓱᐏᐣ  ᒋᒧᐡᑭᓀᐱᐦᐃᑲᑌᑭᐣ  
ᑕᑿᓄᐣ  ᐃᒪ  ᑲᒪᓂᑐᑕᐘᑲᓄᐘᐨ/ᑕᔑᑫᐏᐣ  ᐸᑲᒥᐡᑲᑫᐏᓂᐠ  
ᐏᑕᒪᑫᐏᒪᓯᓇᑲᓇᐣ  ᐱᒧᒋᑫᐏᓂᐠ  ᑲᐃᔑᐸᐱᑭᓯᐊᔭᑭᐣ  ᐊᐦᑭᐠ 
ᑲᓇᑕ᙮  ᑲᑭᐡᒋᑲᑌᑭᐣ  ᒧᐡᑭᓀᐱᐦᐃᑲᓇᐣ  ᐃᒪ  ᑕᐃᔓᒋᑲᑌᐘᐣ  
ᑲᒪᓂᑐᑕᐘᑲᓄᐘᐨ  ᐏᒋᐦᐃᐍᐏᓂᐠ  ᓇᐣᑕ  ᐅᓇᑯᓂᑫᐏᓂᓂ  
ᒥᓇᑲᓄᐨ᙮

ᐅᒪᓂᑐᑕᐏᐍ  ᓇᐣᑕ  ᐅᑐᑕᔭᒥᑕᒪᑫᐣ  ᑲᔦ  ᑕᒥᓇᑲᓄᐘᐠ  
ᐃᐍᓂ  ᒥᓯᐍ  ᑕᔑᑫᐏᐣ  ᐸᑲᒥᐡᑲᑫᐏᓂᐠ  ᐏᑕᒪᑫᐏᒪᓯᓇᑲᓇᐣ  
ᒧᐡᑭᓀᐱᐦᐃᑲᓇᐣ  ᐁᑿ  ᑲᔦ  ᐅᑲᑭᑲᑵᒋᒪᐘᐣ  ᑫᑯᓇᐣ  ᐃᐍᓂ  ᐅᒋ  
ᐃᑵᓂᐘᐣ  ᑕᔑᑫᐏ  ᐅᑕᔭᒥᑕᒪᑫᐣ᙮ 

ᑲᒪᓂᑐᑕᐘᑲᓄᐘᐨ  ᐅᒥᓂᑯᓱᐏᓂᐘ  ᐅᒪ  ᑲᓇᑕ

ᐊᐣᑎ  ᑭᔭᐱᐨ  ᐏᑕᒪᑫᐏᓇᐣ  ᑕᑿᑭᐣ? 
ᑭᐡᐱᐣ ᑭᐣ  ᓇᐣᑕ  ᐊᐏᔭ ᐁᑭᑫᓂᒪᐨ  ᐁᑭᒪᓂᑐᑕᐘᑲᓄᐨ,  ᐏᒋᐦᐃᐍᐏᐣ  ᑕᑿᐣ᙮  ᒥᓯᐍ  ᑲᓇᑕ  ᑲᐃᔑ  ᐸᐱᑭᓯᐊᐦᑭᐘᐠ  ᐅᑿᔭᑎᓇᓇᐘ  
ᑲᒪᓂᑐᑕᐘᑲᓄᓂᐨ  ᐏᒋᐦᐃᐍᐏᓇᐣ᙮  ᑭᑲᐏᒋᐦᐃᑯᐘ  ᑭᐡᐱᐣ  ᓇᑕᐍᐣᑕᒪᐣ  ᐏᑕᒪᑫᐏᓇᐣ  ᓇᐣᑕ  ᑫᑯᐣ  ᐏᒋᐦᐃᐍᐏᐣ᙮  ᑲᒪᓂᑐᑕᐘᑲᓄᐘᐨ  
ᐏᒋᐦᐃᐍᐏᓇᐣ  ᐊᐣᑎ  ᐁᔭᑭᐣ  ᒪᓯᓇᐦᐃᑲᑌᐘᐣ  ᐏᒥᑲᒪᐣ  ᐊᐣᑎ ᒪᐘᐨ  ᐁᔑᐯᔑᓇᑿᓂᑵᐣ  ᑫᐃᔑᒥᑲᒥᐊᐣ:

